MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 3

It-Tlieta, 17 ta’ Ottubru 2017.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-4:26 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Robert Abela; l-Onor. Clayton Bartolo u l-Onor. Claudio Grech kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa  Nru. 2 li saret fl-10 ta’ Ottubru 2017, ġew konfermati.


KORRISPONDENZA

Iċ-Chairman fakkar lill-Kumitat li l-informazzjoni mitluba fl-aħħar laqgħa mill-Onor. Robert Abela u mill-Onor. Claudio Grech kienet intbagħtet u ġiet ċirkolata lill-Membri tal-Kumitat. (Dok. 2)


DISKUSSJONI DWAR IR-RAPPORT TAL-AWDITUR INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST. JULIAN’S.” (Kont.)

Il-Kumitat irriżuma mill-10 ta’ Ottubru 2017 bid-diskussjoni dwar dan ir-rapport.

Fl-4:26 p.m. iċ-Chairman issospenda l-laqgħa għal ftit minuti sakemm jasal ix-xhud li kien ġie msejjaħ għal din il-laqgħa.

Fl-4:32 p.m. is-Sur Carlo Mifsud, Kap Eżekuttiv tal-Awtorità tal-Artijiet, ingħata l-ġurament u beda jagħti x-xhieda tiegħu. 

Minħabba li l-informazzjoni mitluba kienet għadha ma nġabritx, il-Kumitat qabel li din tintbagħat lill-Kumitat sal-laqgħa li jmiss. Il-Kumitat qabel ukoll li fil-laqgħa li jmiss ma kienx hemm il-bżonn li jkun hemm preżenti rappreżentant mill-Awtorità tal-Artijiet. 

Fuq suġġeriment taċ-Chairman il-Kumitat qabel li sakemm jerġgħu jiltaqgħu l-Membri tal-Kumitat kellhom jaraw id-dokumentazzjoni mibgħuta mill-Awtorità tal-Artijiet ħalli mbagħad jkunu jistgħu jiġu identifikati x-xhieda li se jissejħu quddiem il-Kumitat. 

Id-diskussjoni dwar dan ir-rapport kienet interrotta u baqgħet aġġornata.

Fil-4:42 p.m. iċ-Chairman aġġorna l-Kumitat għal nhar it-Tlieta, 24 ta’ Ottubru 2017, fis-6:00 p.m. bl-istess aġenda.  

